
sþ. 60. Tillaga til þingsályktunar [57. mál]
um stækkun Áburðarverksmiðju ríkisins.

Flm.: Páll Pétursson.

Alþingi ályktar að fela ríkisstjórninni að láta nú þegar gera könnun á því
hvort ekki sé tímabært að hefjast þegar handa um stækkun Áburðarverksmiðju
ríkisins í Gufunesi, þannig að hún geti sem allra fyrst fullnægt þörf landsmanna
fyrir framleiðsluvörur verksmiðjunnar.

Enn fremur verði gerð könnun á því hvort ekki komi til greina stækkun
verksmiðjunnar m,eð útflutning áburðar fyrir augum.

Ef könnun þessi leiðir það Í ljós að stækkun verksmiðjunnar sé þjóðhagslega
hagkvæm, felur Alþingi ríkisstjórn að láta semja og leggja fram á Alþingi frum-
varp um stækkun verksmiðjunnar.

Könnun þessari verði hraðað svo sem frekast er kostur, þannig að niður-
stöður hennar liggi fyrir áður en þeirri raforku, sem tiltæk verður landinu Í
nánustu framtíð, er ráðstafað til annarra greina orkufreks iðnaðar.

Greinargerð.
Það er alkunna hversu áburðarverð í veröldinni hefur hækkað stórkostlega

undanfarið. Samkvæmt upplýsingum Áburðarverksmiðju ríkisins mun áburðarverð
til bænda a. m. k. tvöfaldast á næsta vori.

Bændur hafa af því miklar áhyggjur hvernig þeir geti mætt þessari stórfelldu
hækkun. Það er augljóst að allra leiða verður að leita til þess að halda niðri
áburðarverðinu, enda hefur það áhrif á afkomu landsmanna allra.

Fyrirsjáanlegt er að notkun áburður ætti að stóraukast í landinu á næstu ár-
um, m. a. vegna þess, að ákveðið hefur verið að gera mikið átak í landgræðslu.

Nú mun Áburðarverksmiðjan framleiða um % af árlegri áburðarþörf lands-
manna og það er fyrst og fremst hið háa kaupverð á þeim þriðjungi, sem við
flytjum inn, en gætum að mestu leyti framleitt sjálfir, sem sprengir upp áburðar-
verðið svo mjög sem raun ber vitni. Þar sem framleiðsla áburðar í Gufunesi
hyggist að langmestu leyti á raforku úr fallvötnum, en ekki á olíu, eins og víðast
er erlendis, hafa forsendur eldri áætlana breyst íslenskri framleiðslu í hag.

Flm. leggur áherslu á það, að eðlilegra sé að verja þeirri raforku, sem tiltæk
verður Í landinu Í næstu framtíð, til áburðarframleiðslu fremur en til annarra
greina orkufreks iðnaðar. Reynsla og verkkunnátta íslendinga við áburðarfram-
leiðslu er fyrir hendi, þörfin á auknu framleiðslumagni er brýn, framleiðslan
veldur ekki náttúruspjöllum heldur hið gagnstæða, verkefnið ekki stærra en svo,
að það er viðráðanlegt fyrir íslendinga, og eðlilegra að íslensk fallvötn mali frem-
ur þessari þjóð gull en útlendingum.


